
Muslimin yang dirahmati Allah SWT sekalian,

Saya menyeru agar kita bersama-sama meningkatkan ketakwaan kita
kepada Allah SWT dengan melaksanakan segala perintah-Nya dan
meninggalkan segala larangan-Nya. Marilah kita memberi sepenuh tumpuan
kepada khutbah yang disampaikan. Janganlah berbual-bual dan berleka-leka
dengan telefon bimbit. Semoga khutbah ini memberi manfaat kepada kita

semua.

1 al-Taubah : 82.
2 ali-lmran : 102.

Khutbah hari ini akan membicarakan tentang “ASNAF AL-RIQAB DAN
GEJALA SOSIAL.”

Hadirin sidang Jumaat yang dirahmati Allah SWT sekalian,

Golongan asnaf Al-Rigab adalah salah satu golongan yang berhak
menerima zakat. Allah SWT telah menetapkan lapan golongan yang layak

mendapat zakat melalui firman-Nya dalam surah al-Taubah ayat 60:

“‘Sesungguhnya sedekah-sedekah (zakat) itu hanyalah untuk orang-

orang fakir, dan orang-orang miskin dan amil-amil yang mengurusnya dan
orang-orang mualaf yang dijinakkan hatinya dan untuk hamba-hamba yang
hendak memerdekakan dirinya, dan orang-orang yang berhutang dan untuk
(dibelanjakan pada) jalan Allah, dan orang-orang musafir (yang keputusan)
dalam perjalanan. (Ketetapan hukum yang demikian itu ialah) sebagai satu

ketetapan (yang datangnya) dari Allah. Dan (ingatlah) Allah Maha
Mengetahui, lagi Maha Bijaksana.”

Hadirin yang berbahagia sekalian,

Setelah meneliti perbezaan pandangan oleh para fugaha' dalam
mentafsirkan golongan yang layak menerima zakat di bawah al-Rigab dan
menilai kemaslahatan umat Islam pada masa kini, Jawatankuasa Fatwa
Negeri Selangor telah mengharuskan penggunaan wang zakat untuk
membantu asnaf Al-Rigab yang terbelenggu dengan masalah sosial dan

akidah. Fatwa Jenis Penerima Asnaf al-Rigab Negeri Selangor Dan Apa-Apa

Yang Berkaitan Dengannya telah diwartakan pada 7 Jun 2012 bagi

memperincikan individu yang layak menerima zakat al-Rigab.

Antara golongan yang berada dibawah kategori masalah sosial adalah
golongan yang terbelenggu dengan dadah, masalah jenayah syariah, amalan
bertentangan ajaran Islam seperti meninggalkan solat dan puasa, gaya hidup
songsang, kes juvana dan lain-lain. Manakala golongan yang berada dibawah
kategori masalah akidah adalah golongan yang terbelenggu dengan masalah
syirik dan khurafat serta individu yang terpesong daripada akidah Islam

sebenar.

Ini jelas menunjukkan bahawa Islam tidak meminggirkan golongan-
golongan ini walaupun secara lumrahnya dipandang enteng oleh masyarakat.
Malah, beberapa bantuan juga telah disalurkan kepada golongan asnaf al-
Rigab ini bertujuan untuk mendidik dan membimbing mereka menjadi mukmin

yang diredai Allah.

Bagi mengenali lebih mendalam lagi asnaf al-Rigab, pihak Majlis Agama
Islam Selangor (MAIS) telah menganjurkan bulan pembebasan golongan
asnaf al-Rigab untuk memberikan pendedahan kepada orang awam
khususnya golongan muda tentang realiti bahayanya gejala sosial terhadap

individu dan impaknya terhadap agama, bangsa dan negara.
Muslimin yang berbahagia sekalian,

Bercakap mengenai asnhaf al-Rigab ini sudah pasti kita akan
membicarakan tentang gejala sosial yang semakin seperti zina, dadah, LGBT,
rogol, kes-kes juvana dan salah laku dalam Islam dan perlu diberi perhatian
serius oleh seluruh lapisan masyarakat. Oleh itu, beberapa langkah perlu
diambil untuk menangani gejala sosial dalam kalangan masyarakat.

Antaranya ialah;

1. Anak-anak perlu diberikan perhatian sepenuhnya dan secara
konsisten oleh ibubapa seperti memastikan anak-anak diberikan persediaan
menghadapi sebarang masalah dan tekanan emosi, menerima dengan baik
sesuatu keputusan, membentuk sikap positif dan mengenali rakan-rakan anak

agar tidak terjerumus ke lembah maksiat dan sifat-sifat mazmumah.

2. Penekanan didikan agama perlu dititikberatkan oleh seluruh
lapisan masyarakat. Penglibatan dalam kuliah pengajian agama, budaya
mengajak orang ramai bersolat jemaah perlu digalakkan agar dapat memupuk
rasa cinta kepada agama. Rasa cinta kepada agama akan menimbulkan
perasaan gerun dan takut untuk melakukan maksiat sebagaimana ditegaskan
oleh Rasulullah SAW melalui sebuah hadis daripada Abdullah bin Mas’ud

“‘Sesungguhnya seorang mukmin itu melihat dosa-dosanya seolah-olah
dia duduk di bawah gunung yang ditakuti akan menimpanya, sebaliknya
seorang yang fajir (pelaku dosa) melihat dosanya hanya seumpama seekor
lalat yang hinggap di hidungnya.”

(Riwayat al-Bukhari)

3. Sesi kaunseling, program pembangunan sahsiah diri pelajar di
sekolah-sekolah dan institusi-institusi pengajian tinggi perlu dilakukan secara
konsisten dan diberi pembaharuan sesuai dengan peredaran zaman bagi
memastikan langkah-langkah pencegahan gejala sosial dapat dilaksanakan

dengan lebih berkesan.

4. Penguatkuasaan Undang-Undang perlu seiring dengan program-

program kesedaran. Undang-undang yang telus akan membantu mencegah

maksiat dan kemungkaran. Aspek pencegahan adalah untuk mencegah
manusia daripada melakukan kejahatan. Pencegahan akan berhasil apabila
timbul rasa takut dalam kalangan masyarakat terhadap hukuman yang

dikenakan.

5. Isu-isu ibadah perlu diambil berat tidak kira siapa dan perlu diberi
keutamaan bermula dari institusi keluarga. Hal ini kerana, individu-individu
yang menjaga ibadahnya lebih terjamin akidahnya. Firman Allah SWT dalam

Surah al-Ankabut ayat 45:
s

“Bacalah serta ikutlah (wahai Muhammad) akan apa yang diwahyukan
kepadamu dari Al-Quran dan dirikanlah sembahyang (dengan tekun);
sesungguhnya sembahyang itu mencegah dari perbuatan yang keji dan
mungkar dan sesungguhnya mengingati Allah adalah lebih besar (faedahnya
dan kesannya) dan (ingatlah) Allah mengetahui akan apa yang kamu

kerjakan.”
Hadirin yang berbahagia sekalian,
Kesimpulan yang dapat diambil dari khutbah jumaat ini ialah:

1. Membantu golongan asnaf al-Rigab adalah perintah Allah SWT
dan bukti keprihatinan Islam terhadap seluruh umat manusia tidak kira latar
belakang individu tersebut.

2. Islam sentiasa memberikan peluang kepada setiap manusia untuk
menginsafi kesalahan dan menjadi seorang mukmin yang diredai Allah SWT.

3. Umat Islam hendaklah bersikap positif dan bukannya terus

menghakimi seseorang yang terlanjur melakukan kesalahan itu.

4. Umat Islam hendaklah sedar bahawa pergaulan bebas dan luar

batasan Islam merupakan salah satu punca berlakunya gejala sosial dalam
kalangan generasi muda pada hatri ini.

“Wahai orang-orang yang beriman! Bertaubatlah kamu kepada Allah
dengan Taubat Nasuha, mudah-mudahan Tuhan kamu akan menghapuskan
kesalahan-kesalahan kamu dan memasukkan kamu ke dalam Syurga yang
mengalir di bawahnya beberapa sungai, pada hari Allah tidak akan
menghinakan Nabi dan orang-orang yang beriman bersama-sama dengannya;
cahaya (iman dan amal soleh) mereka, bergerak cepat di hadapan mereka dan
di sebelah kanan mereka (semasa mereka berjalan); mereka berkata (ketika
orang-orang munafik meraba-raba dalam gelap-gelita): Wahai Tuhan kami!
Sempurnakanlah bagi kami cahaya kami dan limpahkanlah keampunan

kepada kami; sesungguhnya Engkau Maha Kuasa atas tiap-tiap sesuatu.”

(Surah al-Tahrim : 8).

Hadirin yang dirahmati Allah sekalian,

Marilah sama-sama kita bertakwa kepada Allah SWT dengan melakukan
ketaatan kepada-Nya dan menjauhkan diri daripada perbuatan keji dan

maksiat.

e Tle T 50l L3 Je ol ala;
wlioly afl Jop samd Uugl Jo ol @Mm
531 S Loblls Giedlls clalidp Glalical) 5a2i G31)
(5ol8 U5 l3e ) Lgamd 26,5 fiee S6) (2138915 Rk

3 *» ~

—0\




N 7
&HEEHUTEIE'IB

52801 claly (Ghelidly oLyl Sl wll clblad
S ,al15 deaidls

ALy o) Gl i) hsis Gl 6] aql
muuwja;;;“ (el Ehsla g« atkdl dsland,
plaall GSLs A0l ahlaaiall Slgley Lok A5
ol ! sl Lol Qﬂ,m Cin ol a2 olalz
ol &l mdl olis suall s ol Fhio (il ago )Ll
e U3 oSl BRI A5ialls « 3853015 &0 15 (3l
syl el Zay % lLEd) il ola el 6855 98l
I3 5SS Clis, 4dled a3 oAl ol ol
55015 Ghabsall cizliad Lidgat LT w0 258y
SLE505 3G 3oylal Lehls L8 AL 3L

Ya Allah! Kurniakanlah petunjuk kepada kami untuk mendirikan solat

\

fardu lima waktu secara berjemaah, menunaikan zakat melalui Lembaga
Zakat Selangor, mewakaf harta melalui Perbadanan Wakaf Selangor dan
menginfakkan harta pada Tabung Infak Jariah Umat Islam Selangor (TIJARI)
dan kepada anak-anak yatim melalui Yayasan Islam Darul Ehsan (YIDE).

Jadikanlah kami antara hamba-Mu yang menjaga amanah. Kuatkan iman
kami agar menjauhi perbuatan khianat serta jauhkan kami termasuk dalam
golongan yang mengabaikan tanggungjawab dan jauhi negeri dan negara

kami daripada kehancuran disebabkan perbuatan rasuah, penyelewengan

dan salah guna kuasa. Serahkan tanggungjawab memimpin negara kami
kepada hamba-Mu yang amanah dan jujur serta tegas lagi berani
menegakkan kebenaran dan melaksanakan keadilan berlandaskan syariat.
Jadikanlah Ya Allah masjid dan surau di Negeri Selangor rumah-rumah-Mu

yang aman, mempersatukan dan menjadi nadi kekuatan ummabh.

